
СОБРАНИЕ НА РЕПУБЛИКА МАКЕДОНИЈА

Врз основа на членот 75  ставови 1  и 2  од Уставот на Република Македонија,
претседателот на Република Македонија и претседателот на Собранието на Република
Македонија издаваат

У К А З
ЗА ПРОГЛАСУВАЊЕ НА ЗАКОНОТ ЗА ИЗМЕНУВАЊЕ НА ЗАКОНОТ ЗА

ШУМИТЕ

Се прогласува Законот за изменување на Законот за шумите,
што Собранието на Република Македонија го донесе на седницата одржана на 16 март 2015

година.

Бр. 08 - 1294/1 Претседател
16 март 2015 година на Република Македонија,

Скопје д-р Ѓорге Иванов, с.р.

Претседател
на Собранието на Република

Македонија,
Трајко Вељаноски, с.р.

З А К О Н
ЗА ИЗМЕНУВАЊЕ НА ЗАКОНОТ ЗА ШУМИТЕ

Член 1
Во Законот за шумите („Службен весник на Република Македонија“ број 64/2009,

24/11, 53/11, 25/13, 79/13, 147/13, 43/14 , 160/14 и 33/15)  во членот 65-б, став (3), алинејата 2 се
менува и гласи:

„да има вработено најмалку едно стручно лице од областа на шумарството дипломиран
шумарски инженер - насока шумарство, со или без работно искуство или лице со
завршена средна стручна спрема од шумарска струка - шумарски техничар, техничар за
шумарство и пејзажна архитектура или специјалист за шумарски работи со минимум две
години работно искуство од областа на стопанисување со шумите,”.

Член 2
Во членот 65-в став (2), алинејата 2 се менува и гласи:
„документ дека има вработено најмалку едно стручно лице од областа на шумарството

дипломиран шумарски инженер - насока шумарство, со или без работно искуство или
лице со завршена средна стручна спрема од шумарска струка - шумарски техничар,
техничар за шумарство и пејзажна архитектура или специјалист за шумарски работи, со
минимум две години работно искуство од областа на стопанисување со шумите,”.

Член 3
Насловот пред членот 69 се менува и гласи:
„Жигосување,прием,класирање и издавање на испратници“

Во членот 69 по ставот (1) се додава нов став (2), кој гласи:
„(2) Жигосувањето, приемот и класирањето на исеченото дрво и дрвни сортименти во

шума во државна сопственост го врши стручно лице со високо образование дипломиран
шумарски инженер - насока шумарство со две години работно искуство од областа на
стопанисување со шумите или лице со завршена средна стручна спрема од шумарска
струка - шумарски  техничар,  техничар  за  шумарство  и  пејсажна  архитектура  или
специјалист за шумарски работи со минимум пет години работно искуство од областа на
стопанисување со шумите во Јавното претпријатие за стопанисување со државните шуми
“Македонски  шуми“  и  другите  субјекти  задолжени  да  управуваат  со  заштитените
подрачја.”

Ставовите (2), (3), (4) и (5) стануваат ставови (3), (4), (5) и (6).
Во ставот (6) кој станува став (7) бројот „4“ се заменува со бројот „5“.
Ставот (7) се брише.
Во ставот (11) зборовите: „ставовите (1), (2), (3) и (4)“ се заменуваат со зборовите:

„ставовите (1), (3), (4) и (5)“.

Член 4
Во член 70-а ставот (1) се менува и гласи:
„Промет на дрво и дрвни сортименти може да врши правно лице кое е регистрирано

согласно одредбите од Законот за трговски друштва и исполнува минимално технички
услови за вршење на трговија на големо и мало, да има вработено најмалку едно стручно
лице од областа на шумарството - дипломиран шумарски инженер насока шумарство со
или без работно искуство или лице со завршена средна стручна спрема од шумарска
струка - шумарски  техничар,  техничар  за  шумарство  и  пејсажна  архитектура  или
специјалист за шумарски работи со минимум две години работно искуство од областа на
стопанисување со шумите, да е во урбана/населена средина со пристапен пат согласно
урбанистичката  планска  документација,  приклучок  на  електрична,  водоводна  и
канализациска мрежа (потврда од соодветните институции), да има административен
простор со минимална површина од 10м2 и простор за складирање на дрво и дрвни
сортименти со минимална површина од 1.000м2, да е регистрирано во Регистарот на
правни лица кои вршат промет на дрво и дрвни сортименти кој се води во органот на
државната управа надлежен за работите од областа на шумарството.”

Член 5
Во членот 81-б, став (1) точката 2 се менува и гласи:
“да има најмалку средно образование од областа на шумарството - шумарски техничар,

техничар за шумарство и пејсажна аритектура, специјалист за шумарски работи или
минимум две години работно искуство како шумочувар во досегашната шумочуварска
служба и“.

Член 6
Во членот 92 ставот (6) се менува и гласи:
“Спроведувањето на донесените плански документи за стопанисување со приватните

шуми  го  вршат  сопствениците  преку  ангажирање  на  стручно  лице  од  областа  на
шумарството дипломиран шумарски инженер - насока шумарство, со или без работно
искуство или лице со завршена средна стручна спрема од шумарска струка - шумарски
техничар, техничар за шумарство и пејсажна архитектура или специјалист за шумарски
работи со минимум две години работно искуство од областа на стопанисување со шумите или
Јавното претпријатие за стопанисување со државните шуми „Македонски шуми” и другите
субјекти задолжени да управуваат со заштитените подрачја.”

Член 7
Овој закон влегува во сила  осмиот ден од денот на објавувањето во „Службен весник на

Република Македонија“.

